
1
BESCEUL, Jehan de. — Le plus ancien comédien frangais connu : « A Jehan de Besceul, joueur de
farsses , pour argent donné a luy par le commandement du Roy, pour foing et auoine a son cheual qui
porte son harnois, mercredy, 16° de feurier 1388, le Roy estant au Louure, 64 sols parisis ».
Bibliographie : Comptes de I'H6tel du Roy Charles VI. — Arch. nat. K K 30, fol. 55 v°.
— Henry Lyonnet, Dictionnaire des Comédiens, Paris et Geméve, 1902-1908, 2 vol. (Genéve,
Slatkine Reprints, 1969), T. I, p. 163.

2
1502, Amiens. Vingt-deux sols six deniers sont donnés « a six compaignons et une fille pour avoir
joué aulcuns esbattements devant Messieurs. »
— Georges Lecocq, Histoire du théatre en Picardie, Paris, 1880 (Genéve, Slatkine Reprints, 1971) ,
p. 139.

3 Acte d'engagement de Marie Ferré

A tous ceulx qui ces présentes lettres verront Jehan Arnault licencié en loix, conseiller et
procureur général du Roy nostre Sire en Berry, clerc des fiefs et garde du scel royal estably aux
contracts de la Prévosté de Bourges, salut, savoir faisons que en la présence de Guillaume Babou,
clerc juré et notaire royal ordinaire soubs ledict scel, pour ce personnellement establye Marie Ferré
filhe de Pierre Ferré, natifve de Caors en Crecy (Quercy) et femme de Michel Fasset, bastelleur, natif
de Faleze en Normandie, demourant audict lieu de Faléze, laquelle s'est accuelhye et alloée, elle et
ses euvres a Anthoine de L'Esperonnyére, joueur d'istoires, et Bonfons natif de Joé en Enjou, a
présent demourant audict lieu de Jo¢é, présent, stipulant et acceptant pour luy et les siens jusques a
ung an accompter de main prochain pour servir ledict de L'Esperonnyeére en toutes et chacunes les
villes, places et lieulx qui lui plaisa aller, a luy aider a joer chacun jour durant ledict temps, tant et
autant de foys qui luy plaisa en l'art de joueur d'enticalles de Rome, consistant en plusieurs ystoires
moralles, farses et soubressaulx davant toutes personnes davant lesquelles ledict de L'Esperonnyére
jourra et fera joer lesdictes choses deppendant des dicts jeulx et moralités, que ladicte Marie a promis
par sa foy et serment faire bien et deument, en telle maniére que chacun qui assistera y prandra
joeureté (joyeuseté) et recréation, pour gangner, amasser et lever deniers des personnes qui vouldront
veoir joer pour et au proffict dudict de L'Esperonnyére. Et aussi a promis ladicte Marie de ne se
absenter des dicts lieulx ou ledict de L'Esperonnyére jourra lesdictes choses, ne soy despartir dudict
service ledict temps durant. Et en ce faisant ledict de L'Esperonnyére sera tenu et a promis nourrir,
alymanter et hospitalizer bien et deument a ses despens ladicte Marie durant ledict temps : Et pour
faire et acomplir lequel service par ladicte Marie sera tenu ledict de L'Esperonnyére et a promis lui
payer la somme de douze livres tournoys, ainsi que ledict service se fera et acomplira, et au fur qu'il
se fera par ladicte Marie pendant ledict temps, et pour deffault d'acomplissement et observance des
choses susdictes et chacune d'icelles, ont volu et consenti lesdictes parties respectivement estre
gaigées, contrainctes et exécutées en leurs biens par la prinse, vente et exploictacion d'iceulx et tenir
prison fermée, et non ysser jusques a plain acomplissement de ce que dict est. Et s'il est donné
quelques habillemens ou argent pour en avoir a ladicte Marie par aulcunes personnes pendant ledict
(temps), Gailharde femme dudict de L'Esperonnyére en aura et prandra sa moictié moyennant ces
présentes, et ou cas qu'il sera aussi donné a ladicte Marie aulcuns deniers par aulcunes personnes qui
verront joer lesdictes parties en chambre, seront et demourront a ladicte Marie, ou cas que ledict de
L'Esperonnyére aura esté payé et contanté de son dict jeu en chambre ou bien que 1'on I'en vouldra
payer et contanter par celluy ou ceulx qui l'auront fait joer. Et ou cas que ledict Michel Fasset n'aura
pour agréable ce présent marché et accuelhaige, sera et demourra ladicte Marie quicte et deschargée
du contenu en icelluy et ces dictes présentes demourront cassées pour le temps lors a eschoir, sans ce
que ladicte Marie pour le regard de ce soit tenue envers ledict de L'Esperonnyére et les siens en
aulcunes despenses, dommaiges et intéréts ; auquel cas advenant sera tenu ledict de L'Esperonnyére
payer a ladicte Marie ce qui sera lors deu de ladicte somme a fur de temps. Et si ladicte Marie
devient malade pendant ledict temps en faisant ledict service, elle sera nourrye et medecynée aux
despens dudict de L'Esperonnyére sans diminution de ladicte somme de douze livres tournoys a elle
dessus promise payer. Et si dedans d'huy en quatre moys ledict présent marché et accuelhaige ne

plaist a ladicte Marie, en ce cas il demourra nul et de nul effect et valleur pour le temps lors a eschoir,
et en icelluy cas sera tenu ledict de L'Esperonnyére luy payer son dict service a fur de temps sans
despens, dommaiges et intérests. Car ainsi a esté accordé, dict et passé en la présence dudict juré en
la main duquel lesdictes parties respectivement ont promis par leur foy et serment que contre ces
présentes et leur contenu elles ne viendront, aller ne venir feront en temps advenir en aulcune
maniére. Et quand ad ce elles ont obligé et obligent 1'une a l'autre, elles, leurs hoirs et tous leurs
biens meubles et héritaiges. Renoncant lesdictes parties par leur dicte foy a toutes choses
quelconques ad ce contraires. En tesmoing BABOU.

— Hippolyte Boyer, « Engagement d'une actrice au théatre de Bourges en 1545 », Mémoires de la
société historique, scientifique et littéraire du Cher, 1888, p. 287-289.

4 Chronique bordeloise

En cette année [ = en 1592 ], Valeran, un insigne comediant francois, vint a Bourdeaux, e y
representa beaucoup de tragedies et farces, avec ung trés grand applaudissement des spectateurs. Est
a noter qu'il n'estoit point mairé ni ne portoit le nom de chef de la bande, bien qu'il en fut I'ame e le
meneur, ains un aultre, qui estoit meublé d'une trés belle creature de femme, laquelle, contre toutes
les regles ordinaires de ce mestier, estoyt de meurs e conversation honestes, e, celuy qui l'eut ignoré,
n'eut point creu qu'elle eut fait ce mestier. Plusieurs jeunes hommes de la ville de Bourdeaux
devinrent amoureux autant de sa douce et honneste conversation que de sa beauté, et ils la
rechercherent pour en jouir, tant par paroles qn'en ambassades et presents ; mais elle ne voulut jamais
consentir ni assentir. Elle ne faisoit point aucun personnage de la farce, ains seulement dans les
tragedies ou tragi-comedies, celui qui convient au sexe feminin. C'est pourquoi on faisoit courrir le
bruit a Bourdeaux qu'elle estoit fille de maison de la ville de Paris, a scavoir d'un advocat, e qu'elle
avoit esté decriée par celuy qui l'avoit espousée, lequel estant d'humeur desbauchée, avoit voulu
exercer cette vacation pour courre le pais e voir le munde, sans qu'il luy coustat rien, disoit-il, bien
qu'il fut de naissance fort conditionée e issu d'honestes paysans, en Bourgogne, e qu'elle se trouva
engagée, sans y penser e contre ses intentions, a faire mesme mestier que son mary. Elle representoit
merveilleusement bien sa partie, e dans les personnages de quelque royne ou princesse, il ne lui
manquoit que la naissance ; car & sa mine, a son geste ¢ a sa parole, vous 1'eussiez prinse pour telle.
Sa grace principalement estoit excellente, lorsque son personnage estoit une recherchée e
languissante, quand il falloit qu'elle recherchat. Mais, par ce aussi que Valeran estoit si merveilleux a
representer son personnage, notamment quand c'estoit d'un amoureux, que vous eussiez dict qu'il
parloit sans desguissement, e non point en comédien, jettant quelquefois des soupirs et des ceillades
qui monstroyent de n'avoir aucune feintise. Le discours ordinaire de ceux qui frequentoyent les
comediens estoit que cela procedoit de I'amour veritable qu'il avoit pour cette femme, comme aussi
estoit-il vray, ainsin qu'il le confessa a plusieurs, et entre autres a moi. Mais aussi fut-il vray que
jamais, hors le theatre, elle ne donna le moindre signe d'amour, la moindre pensée qu'elle eut de
l'affection pour ledit Valeran, bien qu'elle I'estimat, quand au reste, pour ce qui estoit de sa vacation.
Cette femme, dans les visites que les jeunes hommes faisoyent a son logis, prenoit grand plaisir
d'estre entretenue de discours honestes e serieux, capables dans la science de I'histoire, e elle
reprenoit librement et franchement ceux qui lui paloyent trop licencieusement des paroles de mardy
gras, leur disant que, hors le theatre, elle n'estoit point commediante. Elle donna une si bonne
opinion d'elle, qu'elle fut tousjours la bien venue dans les plus honestes maisons de Bourdeaux, parmi
le sexe feminin. La nouvelle fut portée a Bourdeaux apreés son depart, e, le deceds de son mary estant
advenu en Dauphiné, d'aultres disoyent en Avignon, qu'elle s'estoit retirée a Paris auprés de ses
parents, e y vivoit fort honestement e honorablement.

— Jean de Gaufreteau, Chronique bordeloise, Tome premier (1240 a 1599), Bordeaux, 1877, p. 306-
308.
5 Acte d'association des comédiens du roi

Mardy apres midy dix neufiesme jour d'aoust mil six cens trois.

Devant nous Guillaume Guillot notaire royal Angers et tesmoings cy aprés nommez furent présenz
et personnellement establytz chacuns de Jacques Robineau sieur de la Bretonniére, Fleury Jacault
sieur de Montfleury (et) Collombe Vesniére sa femme, Danyel du Gué sieur de la Chesnaie (et)
Claude Piton sa femme, et Léonard Dallembourg, tous comédiens ordinaires du Roy estans de présent
en ceste ville, lesdites femmes de leursdits marys suffisammant auctorizées, quant a ce lesquelz
deiiment subzmis et obligez respectivement etc confessent avoir ce jour d'huy faict et font entre eulx

et autres cy aprés nommez l'assotiacion et assemblée aux condicions, charges, clauses et conventions
qui s'ensuivent, cest a savoir qu'ils se sont du jour d'huy assemblez et assotiez ensemblement jusques
au jour de caresme prenant prochain pour de compagnie aller et se transporter ensemblement en les
villes, lieux et endroitz qu'ilz adviseront entre eulx pour représenter et jouer commédies, tragédies,
pastoralles et autres jeuz selon qu'ils verront bon estre. Quand aux fraiz qu'il conviendra et sera
requis et nécessaire de faire soit pour louages de jeuz et maisons, pour la conduitte et voitture de leur
bagage et autre despence et fraiz, seront les premiers prins, levez et hostez sur ce qu'ils recepveront.
Pour les deniers qu'ilz pourront recepvoir ..................... seront, aprés lesdits fraiz préallablement
levez et hostez, partagez entre tous lesdits assotiez cy dessus. Scavoir est que lesdits Robineau,
Jacault, du Gué et Dallembourg en prendront chacun d'eulx une part par esgalle portion et quand
auxdites femmes elles prendront chacune d'elles trois quartz d'une desdites parts, fors ladite Vesniére
qui ne prendra que demye part jusques a d'huy en ung mois prochain seullement, et, ledit temps d'ung
mois passé, prendra lesdits trois quartz. Et lors que lesdites parties représenteront pi¢ze ou il ne sera
requis y avoir que une femme, lesdites Piton et Vesniére représenteront une ung jour et l'autre l'autre
jour ; et quand il conviendra plusieurs(?) desdites femmes représenter le(?) mesme jour la mesme
tragédie, ladite Piton représentera les premiers rolles et ladite Vesniére les secondz, lorsqu'elles
scauront lesdits roolles. Sinon ou ladite Piton ne pourroict sy promptement aprendre lesdits roolles
lorsqu'il seroit requis et que ladite Vesniére les aprist plus tost, en ce cas ladite Vesniére représentera
les premiers. Et pour le regard de Toussainctz Dallibert et Jullien Bedeau, Callais Anquetif et
Francois Bedeau qui sont en ladite trouppe seront nourriz entretenuz et desfrayez par lesdits assotiez
a commungs fraiz et n'auront aulcun gaigne ne part quelque fut, sinon lesdits Dallibert et Jullien
Bedeau que, le jour de caresme prenant prochaing venu, prendront chacun demye part pour le temps
qui pourra lors rester a escheoir seulement, auquel jour de caresme prenant sera baillé, aux despent
commungs desdits assotiez, ausdits Dallibert et Jullien Bedeau chacun ung habit pour leur usage et
rescompance du service qu'ilz pourroient faire en ladite assotiacion jusque audit jour. Au surplus se
garderont les assotiez toutte loyaulté, fidellité et amitié entre eulx, procureront leur gaing quelque fut,
esviteront les pertes et dommages a leur possibilité, sans se faire ne dire par soy, ne par personne
interposée, ne souffrir estre faict aulcun tort, dommage, injure ne desplaisir; que si aulcuns leur est
faict, tascheront ensemble les faire réparer. Au cas qu'il intervienne entre eulx quelque querelle ou
débat seront paciffiez et accordez par les autres de ladite compagnie avec le plus de dousseur et
amitié que fera se pourra; ce qu'ilz ont promis et juré, stippullé et accepté, dont ilz en sont demeurez
d'accord ..o respectivement obligez et obligent leurs corps a
toUS .ovviieiinne royaulx ..... Sy fut faict et passé audit Angers maison et présence de Mathurin(?) Le
Jay sieur de la Veriniére(?) et aussy en la présence de Jehan Gangneur orphevre et Michel Guillet
demeurant a Angers ; ladite Piton a dit ne scavoir signer.

Robineau
Dalanbour Jacquaul
Daniel Dugué Le Jay
Callais Anquetif
Gangneur Veniere
Guillot
— — 17 17
16 2004 121-133 p.130-131

6 Contrat de mariage entre Mathieu Lefebvre et Marie Veniére (Analyse)

1602, 19 décembre. Contrat de mariage entre Mathieu Le Febvre, écuyer, sieur de La Porte, natif de
La Roche-Bernard, agé de trente ans, fils de défunts André Le Febvre et Jeanne Berthereau, logé rue
de la Platriére en la maison d'un hoételier, et Marie Veniére, fille de Jean Veniére, procureur au
bailliage de Sens, et de Perrette Le Vasseur. Communauté de biens ; douaire coutumier de la province
de Sens, 200 écus soleil.

— Howe, Le Théatre professionnel a Paris, 1600-1649 : documents du Minutier central des notaires
de Paris, Paris, Centre historique des Archives nationales, 2000, p.214.

7 Lettres de rémission accordées par Louis XIIl a cing de ses comédiens condamnés au

banissement par le parlement de Toulouse
Louis, par la grace de Dieu, roy de France et de Navarre, a tous ceulx qui ces présentes lettres

verront, salut. S¢avoir faisons que nous avons receue l'humble supplicacion de Frangois Vautré,
Hugues Gueriet, Jehan du Mayne, Louis Nicier et Estienne de Ruffin, nos comédiens ordinaires,
contenant qu'ayant ci-devant admis en leur compagnie Fleury Jacob et Colombe Vénier, sa femme,
ledit Jacob s'en estoit distraict pour estre homme libertin, sans pouvoir rendre subjection a aucune
vaccacion, et n'ayant moyen de nourrir et entretenir sadite femme, l'auroit délaissée en ladite
compagnie ou elle auroit vescu et gagné sa vie du mieux qu'il luy auroit esté possible, continuant la
profession de comédienne en laquelle il 1'auroit nourrie. Seroit advenu que malicieusement et sans
aucun subject ledit Jacob auroit fait saisir les meubles et équipages appartenant aux suppliants
comme prétendant y avoir part, de 1'ordonnance des Capitoulz de la ville de Thoulouse, pardevant
lesquelz ledit Fleury auroit poursuivy les suppliants pour leur faire deffences de retenir en leur
compagnie ladite Vénier, sa femme, ou le procés ayant tiré en longueur et a faulte de bailler par ledit
Fleury pencion de 25 liv. tournois par moys a ladite Vénier pour vivre, ainsy qu'il avoit esté ordonné
par arrét de nostre Parlement de Thoulouse du 28 novembre 1611, fut enjoint aux suppliants de
continuer et retenir en leur compagnie icelle Vénier a peyne de 500 livres tournois d'amende; ce
qu'ayant faict et s'estant acheminés pour nous venir trouver, suivant nostre commandement, icelluy
Fleury voyant les suppliants absents, se seroit pourveu en nostre dit Parlement de Thoulouse et faict
entendre, contre toute vérité, que lesdits suppliants avoient prins et emmené ladite Vénier, sa femme,
ou, par deffault et contumace, il auroit obtenu arrest contre les suppliants le 12 aoust 1612 par lequel
ils auroient été bannis a perpétuité de nostre royaume avec confiscation de leurs biens et deffences de
retenir et retirer en leur compagnie ladite Vénier. Néantmoings depuis ledit Fleury recognoissant
ladite accusacion n'estre véritable, auroit passé transaction avec les suppliants le 23 octobre dernier
par laquelle il s'est désisté de l'effect dudit arrest ; mais, a cause dudit bannissement, lesdits
suppliants n'osent le braver pour exercer leurs vaccacions en nostre royaume s'ilz n'estoient par nous
rappeléz, ce qu'ils nous ont trés-humblement supplié et requis faire.

Pour ce est il que nous, ces choses considérées, et attendu que les suppliants sont ordinairement
prés notre personne, voulant préférer miséricorde a rigueur de justice, avons lesdits suppliants, de
nostre grace specialle, pleine puissance et auctorité royalle rappelé et rappelons dudit bannissement
et iceulx remis et restitué, remettons et restituons en leur bonne fame et renommée, au pays, en leurs
biens non confisquez et sur ce imposons silence perpétuel a nostre procureur général, ses substituts
présents et advenir et tous autres, etc.

Donné a Paris le 14° jour de septembre, I'an de grace 1613 et de notre regne le quatriesme.
Signées Louys, et sur le reply : Pour le roy, la royne régente, sa mere, etc.

Enregistrées es registres du Grand Conseil, suivant l'arrest donné en icelluy, a Paris, le 18° jour
de janvier 1614.

(Arch. nationales, V° 1228.)
— Emile Campardon, Les Comédiens du roi de la troupe francaise pendant les deux derniers siécles,
Paris, Champion, 1879, p. 279-280.

8 Acte d'association de la troupe de Mathieu Lefebvre

Furent presens en leurs personnes Mathieu Le Febvre, Frangoys Vautrel, tant pour luy que pour
Aubry et Claude Les Vautrel, ses freres par lesquelz il promect faire ratifier et approuver quand
requis en sera par ceulx cy apres nommez, Jacques Maugin, Mathieu Rube, Robert Guerin, et Marie
Veniere, femme dudict Lefebvre et de luy auctorisée pour faire et passer ce qui ensuict, tous
comediens francois et ordinaires du roy estant de present a Paris, lesquelz volontairement ont
recogneu, confessé et confessent eulx estre associez et s'associent par ces presentes a tous les jeux,
commedies et autres actes, qu'ilz pourront jouer tant en ceste ville de Paris que par tout ailleur et
mesme hors le royaulme de France et ce pour et pendant le temps et espace de deux ans continuels et
consecutifs sans que aulcun d'eux se puisse departir de lad. compagnye et association pour quelque
cause et occasion que ce soit sinon touttesfois du consentement de tous lesd. associez, a commencer
icelle association du jour d'huy en avant pendant lesd, deux ans et pour cest effect seront tenuz
ensemblement contribuez a tout fraiz qui seront pour ce necessaires, les deniers provenant desquels
jeux, commedies et autres actes qui se jourront pendant lesd. deux ans se partiront en cette maniere
scavoir audict Le Febvre et sa femme deux partz deux tiers d'une autre part, audict Francoys Vautrel
tant pour luy que pour lesd. Aubry et Claude Les Vautrel ses fréres, deux partz et demy, aud. Maugin
une part, led. Rubé une part ledict Guerin une part, que font en tout huict partz et ung sixiesme d'une
part apres les fraiz prealablement pris tant des voictures, fraiz de theastre, lieux pour representer lesd.

jeux, peinctures sy aulcunes en convient faire, nourriture de serviteurs, entretenement et gages
d'iceulx, des deniers provenans desquelz jeuz ilz seront tenir bon et fidel compte 1'ung a l'autre et
advenant que l'ung d'eulx demeurast mallade, neantmoings il aura et luy appartiendra sa part tout
ainsy que s'il jouoit et representoit avec les dessus dictz ; pour jouer et representer lesquelz jeux
seront tenuz tous les dessus nommez de se trouver sur le theatre par chacun jour qu'ilz jouront a
I'heure de deux heures de relevée et apporter et fournir par chacun d'eulx I'habit qui luy conviendra
par chacun jour pour jouer et representer lesdictz jeux et comedies et ou aulcun d'eux ne se trouveroit
a lad. heure pourveu qu'il ne soit malade comme dict est en ce cas la part du defaillant sera et
appartiendra en commung et sera partye esgallement entre eux, comme aussy seront tenuz tous les
dessusdictz excepter led. Francoys Vautrel de assister led. Robert Guerin a jouer et représenter
touttes farces qu'il advisera bon a peyne aux contrevenans de perdre leur part du jour dud. deffault et
refus qui tournera au proffict entier des aultres, lequel Francoys Vautrel sera tenu avec lesd. Aubry et
Claude Vautrel ses freres remplir les actes de leurs musique, violles instrumens, Car ainsy etc...
promectant etc, obligeant chacun en droict soy et l'ung envers l'autre corps et biens, renoncant d'une
part et d'autre. Faict et passé ez estudes des notaires soubzignez avant midy mil six cens huict le
vingt uniesme jour de febvrier et ont tous signé les presents,

Le febvre Robert Guerin
Maugin Francois le Vautrel
Rubé
Cadier Marie Veniere
Cuvillyer

— S. Wilma Deierkauf-Holsboer, Vie d'Alexandre Hardy, poéte du roi, 1572-1632 : 47 documents
inédits, Paris, Nizet, 1972, p. 191-193.

9 Lettres patentes de Louis XIII portant réhabilitation pour Mathieu Lefebvre

Louis, par la grace de Dieu, roy de France et de Navarre, a tous présens et advenir, salut. Nostre
cher et bien amé maistre Mathieu Lefebvre, natif de nostre province de Bretagne, nous a faict dire et
remonstrer que deffunctz André Lefebvre et Jeanne Berthereau, ses pére et mére, l'auroient dés son
bas aage destiné a l'estude des bonnes lectres ou de faict ils I'auroient faict instruire jusques en l'aage
de seize ans, auquel temps qu'il fut en I'année 1590 les guerres civilles estant survenues en cest estat,
ledict Lefebvre, porté de la dévotion d'un bon subject, auroit pris les armes au service du feu roy
Henry le Grand, nostre trés honoré seigneur et pere, d'heureuse mémoire, et continué l'exercice
d'icelles jusques a la fin des troubles, que se trouvant en ung aage trop advancé pour continuer ses
estudes, il auroit esté incité et attiré par la compagnie d'aucuns a composer quelques tragédies,
comédies, pastorales et autres poémes tant graves que facétieux, qu'il auroit mesmes représenté en
publicq pendant quelques années, estimant que ce feust chose aultant louable qu'elle est a plaindre
d'un chascun, jusques a tant qu'ayant recongneu que ceste profession n'estoit approuvée des plus
graves et sérieux, il auroit grandement désiré de s'en retirer, comme il a faict depuis dix ans en ¢a et
arresté sa demeure en nostre ville de Sens ou il a vescu en bon habitant avec sa femme et famille.
Durant lequel temps, s'estant cependant emploié en bonnes affaires, désirant continuer de bien en
mieux avec candeur et modestie et aussi parachever le reste de ses jours, mais il crainct qu'on luy
objecte et impute a reproche ladicte profession de comédie, ainsy que dict est, s'il n'est par nous
restitué et réhabilité, requérant humblement sur ce nos lectres a ce nécessaires. A ces causes, voulant
favorablement traicter ledict Lefebvre et ne permettre que une erreur de jeunesse luy puisse estre
imputée et reprochée, attendu sa recognoissance et sa capacité, avons, de noz grace spécialle, plaine
puissance et auctorité roialle, par ces présentes signées de nostre main, icelluy Lefebvre réhabilite,
remis et restitué, réhabilitons, remectons et restituons en ses bonnes fame et renommée, voulons et
nous plaist qu'il puisse doresnavant jouir de tous honneurs, priviléges, prérogatives et prééminences,
exercer toutes charges, dignités et offices dont il pourra estre cy aprés pourveu ainsy que nos autres
subjects et comme il eust peu faire auparavant sadicte profession de comédie, sans que ores ny a
I'advenir on luy puisse objecter ou imputer aucune chose, ce que nous deffendons trés-expressément,
etc.
Donné a Paris au mois de décembre 1'an de grace mil six cens dix-neuf et de nostre regne le dixiesme.
(Arch. nationales, X'* 8649.)
— Campardon, op. cit., p. 281-282.

